
Vyasakritam Kaveri Stotram

ವ್ಯಾಸಕೃತಂ ಕಾವೇರೀಸ್ತೋತ್ರಂ

Document Information

Text title : vyAsakRRitaMkAverIstotram 3

File name : vyAsakRRitaMkAverIstotram3.itx

Category : devii, nadI, devI

Location : doc_devii

Proofread by : Prabha Maruvada

Description-comments : Kaveri Stuti Series No. 532 Thanjavur Sarasvati Mahal Series

Latest update : July 7, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 8, 2024

sanskritdocuments.org



Vyasakritam Kaveri Stotram

ವ್ಯಾಸಕೃತಂ ಕಾವೇರೀಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಮಾತಸ್ಸಹ್ಯಸಮುದ್ಭವೇ ಭವಭಯಪ್ರಧ್ವಂಸಿನಿ ತ್ವತ್ತಟೇ-
ನಿತ್ಯಂ ಸಂವಸತಾಂ ಸತಾಂ ಕರಗತಾ ಕೈವಲ್ಯಲಕ್ಷ್ಮೀರಿತಿ .

ವಾದಃ ಕೈಮುತಿಕಸ್ತವೈಷ ಸಕೃದಪ್ಯಾವಾತಿವೀಚೀಮರು-
ನ್ನೀಚೈರ್ಯತ್ರ ಭವಂತಿ ತತ್ರ ವಸತಾಂ ಸರ್ವೇ ಪುಮಥಾರ್ಯತಃ .. 1..
ಭುಗ್ನಃ ಪಾಪಭರೇಣಮಜ್ಜತಿಜಡೋ ಯಃ ಕಶ್ಚನ ತ್ವಜ್ಜಲೇ
ಸಂಸಾರಾಂಬುನಿಧೇರ್ನಕೇವಲಮಸಾವುನ್ಮಜ್ಜತಿದ್ರಾಗ್ಸ್ತ್ವಯಂ .

ಕಿಂತು ಸ್ವಾನವರಾನ್ ಪರಾಂಶ್ಚಪುರುಷಾನುತ್ತಾರಯನ್ಸಹ್ಯಜೇ-
ಧನ್ಯಃ ಕಿಂ ಬಹನಾ ಪುನಾತಿ ಸಕಲಾನ್ ದೃಗ್ಗೋಚರಾನಪ್ಯಹೋ .. 2..

ಸ್ವಲ್ಪಾವಗ್ರಹಶುಷ್ಕಸಸ್ಯ ನಿಚಯಾ ಗ್ರೀಷ್ಮೋಷ್ಮಸಂಶೋಷಿತಾ
ಶೇಷಾರಾಮಸರಸ್ತಟಾಕನಿಕರಾಃ ಕೇ ವಾ ನದೀ ಮಾತೃಕಾಃ .
ಕ್ಲಿಶ್ಯಂತೇ ಬತ !ನೇತರೇ ಜನಪದಾಶ್ಚೋಲಸ್ತು ಸಂತರ್ಪಿತೋ
ನಿತ್ಯಂ ಸಹಯಸುತೇ ತ್ವಯಾಶತಭವಗ್ರಾಹಾಂಸ್ತೃಣಂ ಮನ್ಯತೇ .. 3..

ಮಾಸಂ ತಾಪಿ ಕದಾಪಿ ಚೋಲವಿಷಯಃ ಶ್ರೀರಂಗನಾಥಸ್ಫುರ-

??ತಲ್ಪಾನಲ್ಪಮುಖಾನಿಲೇನ ಗರಲಜ್ಜ್ವಾಲಾವಲೀ ಸೋಷ್ಮಣಾ .

ಇತ್ಥಂ ದೇವಿ ದಯಾವತೀವ ಭವತೀ ಗ್ರೀಷ್ಮೇಽಪಿ ಸಂವರ್ಧತೇ-
ಪೂರೈರ್ಢೂರಮಿತಸ್ತತೋ ವಿಸೃಮರೈರಾಪ್ಯಾಯಂತೀ ಭುವಂ .. 4..

ಸಪ್ರಾಗಾತ್ಮಭುವಃ ಕಮಂಡಲರಥ ತ್ರೈವಿಕ್ರಮಂ ತತ್ಪದಂ-
ತಾಹ್ಗ್ವ್ಯೋಮತಟಃ ಸಧೂರ್ಜಟಿಜಟಾಜೂಟಃ ಸಗೌರೀಗುರುಃ .
ಸ ಶ್ರೀಬ್ರಹ್ಮಗಿರಿಃ ಸಸಹ್ಯಶಿಖರೇ ಧಾತ್ರೀಮಯಃ ಶ್ರೀಹರಿಃ
ಸ್ಥಾನಾನೀತಿಜಯಂತಿ ದಕ್ಷಿಣಸುರಸ್ರೋತಸ್ವಿನಿ ತ್ವಜ್ಜನೇ .. 5..

ಸಹ್ಯೇ ಲೋಕೇ ದಿವೋಂತೇ ತುಹಿನಶಿಖರಿಣೀತ್ಯಾದಿಮಧ್ಯಾವಸಾನೇ
ಷ್ವಾಸೀತ್ಸ್ವರ್ಗಾಪಗಾ ಸಾ ವಿಧಿಹರಿಹರಸಂಸರ್ಗಮಾಸಾದ್ಯಧನ್ಯಾ .
ಪಾದೇ ಸಹ್ಯಸ್ಯ ಧಾತಾ ತದನುಹರಿಹರಾವಾದರಾವಾಸಮುದ್ರಾ-
ದಂಬ!ತ್ವಾಮಾಶ್ರಯಂತೌ ಪ್ರತಿಪದಮಖಿಲಾನುಗ್ರಹಂ ತನ್ವತೇ ತೇ .. 6..

ಸಹ್ಯಕ್ಷೋಣೀಧರವರಸುತೇ ಸರ್ವತೀರ್ಥಾವತಾರಂ-

ಪಾರಾವಾರಂ ಸಕಿಲ ಭಗವಾನೇಕದೇಶೇಽಧಿಶೇತೇ .

ಆವಿಷ್ಕುರ್ವಸ್ತ್ವಯಿ ತು ಪರಮಂ ಪ್ರೇಮಶೇಷೇ ಶಯಾನೋ-
ರಂಗೇಶಾನೋ ಭಗವತಿ ಬಹುತ್ರಾಂತರಂಗೇ ತವಾಸ್ತೇ .. 7..

ಭವಸ್ಯ ತ್ವಂ ದೇವಿ ತ್ರಿದಶಸರಿತೋಽಪಿ ಪ್ರಿಯತರಾ-
ವಿಲೋಭ್ಯೇನಾಂ ವ್ಯಾಜಾತ್ಕ್ವಚಿದಪಿಜಡಾಜೂಟಕುಹರೇ .

ಯತಶ್ಚೋಲೋದ್ವೇ(ಲೇದೇ)ಶೇ ಪ್ರತಿಪದಮುಪಶ್ಲಿಷ್ಯ ಸತತಂ
ಗಿರೀಶಃ ಪ್ರೇಮ್ಣಾನುವ್ರಜತಿ ಭವತೀಮೇವ ಸರಸಾಂ .. 8..

ವಸಾಮ ತ್ವತ್ತೀರೇ ಜನನಿ ವಿಧಿವತ್ಸಂತತಮುಪ-

ಸ್ಪೃಶಾಮ ತ್ವನ್ನೀರೇ ಚಿರಮನುಸರಾಮ ಶ್ರುತಿಪಥಂ .

ಭಜಾಮ ಶ್ರೀ ಸಾಂಬಂ ಸಕಲಕರಣೈಃ ಸಹ್ಯತನಯೇ-
ಸದಾನಂದಾದ್ವೈತಾಮೃತಸರಸಿ ಮಜ್ಜಾಮ ಚ ವಯಂ .. 9..

ತೀರ್ಥಾಂತರೇ ಸಹ್ಯಸುತೇ ವಸಂತಃ-
ಕಥಂಚಿದೇನಃ ಕ್ಷಪಯಂತು ಸಂತಃ .
ವೃಷಾಸನಾ ವಾ ಗರುಡಾಸನಾ ವಾ-
ವಯಂ ಭವೇಮ ತ್ವಯಿ ಸಂವಸಂತಃ .. 10..
ಬುಧೋ ದುಂಡಿರ್ನಾಮ್ನಾ ಜಗತಿ ವಿದಿತೋ ಲಕ್ಷ್ಮಣಸುಧೀ-
ಮಣೇಃ ಶ್ರೀಮದ್ವ್ಯಾಸಾನ್ವಯಜಲಧಿಚಂದ್ರಾದಜನಿಯಃ .
ಪ್ರಣೀತಂ ತೇನೇದಂ ಪಠತು ಸುಜನಃ ಸಹ್ಯದುಹಿತು-
ರ್ಮಹಾನದ್ಯಾಃ ಸ್ತೋತ್ರಂ ಶುಭದಮಖಿಲಾಘೌಘಶಮನಂ .. 11..

ಇತಿ ಶ್ರೀ ಢುಂಡಿರಾಜವ್ಯಾಸವಿರಚಿತಂ ಕಾವೇರೀಸ್ತೋತ್ರಂ ಸಂಪೂರ್ಣಂ .

ಶ್ರೀರಸ್ತು ಪಠತಾ .

